
IZVJEŠTAJ/IZVJEŠĆE

O REVIZIJI FINANSIJSKIH/FINANCIJSKIH IZVJEŠTAJA/IZVJEŠĆA

NA DAN 31.12.2002. GODINE

FEDERALNO MINISTARSTVO PROMETA I KOMUNIKACIJA
FEDERALNE DIREKCIJE ZA CIVILNU AVIJACIJU 
FEDERALNA DIREKCIJA ZA CIVILNO ZRAKOPLOVSTVO
MOSTAR

Sarajevo, juli 2003. godine

     MENADŽMENTU      

     FEDERALNE DIREKCIJE ZA CIVILNU AVIJACIJU

     FEDERALNE DIREKCIJE ZA CIVILNO ZRAKOPLOVSTVO
     MOSTAR
IZVJEŠTAJ/IZVJEŠĆE REVIZORA

1. Obavili smo reviziju finansijskih/financijskih izvještaja/izvješća Federalne direkcije za civilnu avijaciju/civilno zrakoplovstvo, iskazanih na stranicama od 1 do 14, na dan 31.12.2002. godine. Za ove izvještaje/izvješća odgovoran je menadžment Federalne direkcije za civilnu avijaciju/civilno zrakoplovstvo. Naša odgovornost se svodi na izražavanje mišljenja o tim finansijskim/financijskim izvještajima/izvješćima na temelju provedene revizije.

2. Reviziju smo obavili na osnovu ovlaštenja u skladu sa Zakonom o reviziji budžeta/proračuna u F BiH («Službene novine F BiH», br. 48/99), i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruža razumno uvjerenje o tome ima li u finansijskim/financijskim izvještajima/izvješćima značajnih pogrešaka kao i da li su finansijske transakcije izvršene u skladu sa zakonskim propisima. Revizija je uključila ispitivanja, testiranje i prikupljanje dokaza koji podkrepljuju iznose i objave u finansijskim/financijskim izvještajima/izvješćima. Revizija je također obuhvatila ocjenu primijenjenih računovodstvenih načela, vrednovanje sveukupne prezentacije financijskih/financijskih izvještaja/izvješća kao i ocjenu primjene važećih zakonskih propisa. Vjerujemo da je provedenom revizijom prikupljeno dovoljno dokaza kako bi se stvorile pouzdane osnove za izražavanje našeg mišljenja.

3. Po našem mišljenu finansijski/financijski izvještaji/izvješća, ne daju istinit i fer pregled o finansijskom/financijskom stanju korisnika budžeta/proračuna Federalne direkcije za civilnu avijaciju/civilno zrakoplovstvo, na dan 31.12.2002. godine, iz slijedećih razloga:

a) nije postupljeno u skladu sa Zakonom o budžetema/proračunima u F BiH i Zakonom o izvršenju budžeta/proračuna za 2002. godinu u dijelu koji se odnosi na planiranje, ostvarenje i raspoređivanje vlastitih prihoda. Vlastiti prihodi su naplaćeni preko podračuna čije otvaranje nije u skladu sa Zakonom o trezoru i Zaključkom Vlade broj 123/2002 od 21.03.2002. godine, prema kojima Direkcija za civilnu avijaciju/civilno zrakoplovstvo i dalje ostaje budžetski korisnik, sa obavezom da sve prihode ostvarene po osnovu pružanja javnih usluga mora polagati na Jedinstven račun Trezora, pa čak i one na podračunu, za čije otvaranje i kontrolu je ovlašteno Federalno ministarstvo finansija,

b) u glavnoj knjizi u početnim stanjima nisu iskazana početna stanja svih potraživanja za izvršene usluge po osnovu obavljene vlastite djelatnosti što ima materijalno značajan uticaj na bilans stanja i ukupna potraživanja (koji se od strane revizorskog tima ne mogu potvrditi) kao i na opšte finansijsko stanje i položaj ovog budžetskog korisnika,
c) nisu usklađena stanja sredstava i izvora sredstava iskazana u knjigovodstvu sa stvarnim stanjem utvrđenim popisom (inventarisanjem) u skladu sa Zakonom o računovodstvu i 

d) članovima 73.,74. i 75. Pravilnika o knjigovodstvu budžeta/proračuna FBiH, kojima je propisana obaveza budžetskih/proračunskih korisnika da najmanje jednom godišnje (31. decembra/prosinca tekuće godine) izvrše navedeno usklađivanje,

e) nije se u potpunosti primjenjivala Uredba o računovodstvu budžeta/proračuna u FBiH, u dijelu koji se odnosi na priznavanje prihoda i primitaka i rashoda i izdataka sadržanih u glavnoj knjizi prema načelu modificiranog nastanka događaja, odnosno priznavanje prihoda u periodu u kojem su mjerljivi i raspoloživi i rashoda u periodu u kojem je obaveza za plaćanje nastala, što se odrazilo na nepouzdanost iskazanih evidencija na stanju potraživanja od kupaca i nemogućnost potvrđivanja istih od strane revizorskog tima,
f) evidencije o naplati potraživanja od kupaca u dijelu u kojem je Direkcija civilne avijacije/civilnog zrakoplovstva ostvarivala vlastite prihode, nisu se vodile u skladu sa Zakonom o trezoru i Uputstvom o izvršenju budžeta sa jedinstvenog računa trezora,
g) nije uspostavljen adekvatan sistem internih kontrola, što je imalo za posljedicu nedosljednu primjenu zakonskih propisa, po pitanju jedinstvenog računovodstvenog evidentiranja, načina raspolaganja i trošenja budžetskih/proračunskih sredstava i sredstava ostvarenih po osnovu vlastitih prihoda, kao i obezbjeđenja kontinuiranog nadzora od strane nadležnog Ministarstva i izvještavanja Direkcije istom.

IZVJEŠTAJ/IZVJEŠĆE

o obavljenoj reviziji

FEDERALNE DIREKCIJE ZA CIVILNU AVIJACIJU/CIVILNO ZRAKOPLOVSTVO

Na osnovu ovlaštenja, a u skladu sa Zakonom o reviziji budžeta/proračuna u F BiH («Sl. novine FBiH» br. 48/99) i INTOSAI revizijskim stanadardima, obavljena je revizija pravilnosti poslovanja i usklađenosti iste sa važećom zakonskom regulativom, koja između ostalog obuhvata i reviziju finansijskih/financijskih izvještaja/izvješća na dan 31.12.2002. godine, Federalne direkcije za civilnu avijaciju/civilno zrakoplovstvo (u daljem tekstu: Direkcija).

Direkcija za civilnu avijaciju/civilno zrakoplovstvo je u razdjelu budžeta/proračuna, niža potrošačka jedinica Federalnog ministarstva za promet i komunikacije za koju je, u skladu sa Zakonom, nadležno ovo Ministarstvo.
Reviziju finansijskih/financijskih izvještaja/izvješća za godinu koja je završena na dan 31.12.2002. godine u cjelini obavili su:

Mirsada Janjoš, dipl. oec. ovlašteni revizor i

Dunja Logo, dipl. oec. revizor

Revizija je obavljena u periodu od 27.06. - 07.07.2003. godine, u prisustvu predstavnika određenih od strane Direktora Direkcije za civilnu avijaciju/civilno zrakoplovstvo.
1 OPĆI PODACI

Direkcija je formirana na osnovu Zakona o federalnim ministarstvima i drugim tijelima federalne uprave («Sl. novine FBiH», br. 8/95, 3/96, 9/96, i 48/99). U okviru svog djelokruga rada, a shodno odredbama člana 4. Zakona o federalnim ministarstvima i drugima tijelima federalne uprave i izmjenama Zakona Direkcija obavlja stručne i druge poslove utvrđene Zakonom u okviru nadležnosti Federacije BiH, a koji se odnose na: planiranje, koordinaciju i razvoj standardizacije i održavanja kapaciteta aerodromskih objekata i opreme kontrole leta i zrakoplovnih sredstava; obavljanje koordinacije avioprevoznika; strategiju civilnog zrakoplovstva; aeronautičku inspekciju; dozvole za letenje; aerodromsko rukovođenje i statistiku; sigurnost letenja; aeronavigaciju; spasilačku službu; prijem i predaju poruka; obuku i razvoj kadrova kroz odgovarajuće institucije preduzeća iz oblasti zračnog prometa i vršenje drugih poslova koji se federalnim zakonom stavljaju u nadležnost Direkcije.
Unutrašnja organizacija i način rada Direkcije utvrđeni su Pravilnikom o unutrašnjoj organizaciji Federalnog ministarstva prometa i komunikacija br. 07/6-02-143/2000 od 31.01.2000. godine na koji je Vlada Federacije BiH dala saglasnost aktom broj 4/2000 od 13.01.2000. godine.

Direkcija je smještena u Mostaru u ul. Ante Starčevića bb, u prostorijama Vlade FBiH i u Sarajevu ul. Čemaluša br. 6 u iznajmljenom prostoru  Preduzeća «Energoinvest» DD Sarajevo.

Direkcijom rukovodi direktor, a za svoj rad je odgovoran nadležnom Ministarstvu.

Unutrašnja organizacija se zasniva na grupisanju poslova i zadataka iz djelokruga Direkcije, stepenu njihove složenosti, srodnosti i međusobnoj povezanosti u procesu rada, te njihovom obimu, shodno načelu racionalnosti u njihovom izvršenju. Poslovanje u Direkciji se odvija preko osnovnih organizacionih jedinica i to:
1. Odjeljenje zajedničkih poslova,

2.  Sektor za regulativu i

3. Sektor za zračnu navigaciju.

U okviru sektora su formirane organizacione jedinice čiji su poslovi i zadaci pobliže definisani na nivou odsjeka.

Na dan 31.12.2002. godine u Direkciji je bilo uposleno 83 radnika.

2 CILJ I OBIM REVIZIJE

Cilj revizije pravilnosti poslovanja i finansijskih/financijskih izvještaja/izvješća za 2002. godinu je da omogući revizoru da izrazi mišljenje o tome da li su isti pripremljeni, u svakom značajnom pogledu u skladu sa važećom zakonskom regulativom, kao i da izrazi mišljenje o adekvatnosti i pouzdanosti sistema računovodstva i interne kontrole.

Revizija je planirana i izvršena sa ciljem pribavljanja realne osnove da li finansijski/financijski izvještaji/izvješća odražavaju tačan i istinit prikaz poslovanja tokom godine i stanja na kraju godine. Revizija će utvrditi da li su preduzete sve mjere za osiguranje ubiranja i čuvanja javnih prihoda i da li se menadžment Direkcije pridržava zakona i instrukcija koje se na njega odnose; da li se isplate javnih prihoda ili korištenje javnih rashoda vrše po odgovarajućem ovlaštenju i za svrhe za koje je dato ovlaštenje.

Revizija također uključuje i davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenje sredstava, jačanje interne kontrole i stvaranje podloge menadžmentu za donošenje što kvalitetnijih odluka u pogledu daljeg rada.

3 OSVRT NA NALAZE I PREPORUKE REVIZIJE FINANSIJSKIH/FINANCIJSKIH IZVJEŠTAJA/IZVJEŠĆA ZA 2001. GODINU

Ured za reviziju FBiH je obavio reviziju finansijskih/financijskih izvještaja/izvješća Direkcije za 2001. godinu, utvrdio određene nepravilnosti i predložio da se iste otklone, te da se preduzmu određene radnje i aktivnosti kako se nepravilnosti u daljnjem poslovanju ne bi ponavljale.

Revizijom finansijskih/financijskih izvještaja/izvješća za 2002. godinu i usklađenosti poslovanja sa zakonskom regulativom, utvrđeno je da Direkcija nije otklonila nepravilnosti navedene u izvještaju/izvješću o obavljenoj reviziji finansijskih izvještaja za 2001. godinu, niti je postupila po sljedećim preporukama:

· nije u potpunosti izvršeno inventarisanje i usklađivanje knjigovodstvenog i stvarnog stanja imovine, obaveza i potraživanja u skladu sa Pravilnikom o knjigovodstvu budžeta u FBiH,
· nisu uravnoteženi budžetski rashodi i korištenje istih za namjene koje su određene budžetom i to do visine utvrđene u njegovom posebnom dijelu,

· nije obezbjeđena knjigovodstvena evidencija o stanju potraživanja po standardnoj budžetskoj klasifikaciji i ista nisu analitički iskazana,

· nije uspostavljen adekvatan sistem internih kontrola.
Revizijom je utvrđeno da je Direkcija djelimično postupila po preporuci koja se odnosi na obavezu uplate ostvarenih vlastitih prihoda na račun Budžeta/Proračuna FBiH. Zaključkom Vlade broj 124/2002 od 21.03.2002. godine odobreno je otvaranje podračuna Federalnom ministarstvu prometa i komunikacija-Federalnoj direkciji civilne avijacije-civilnog zrakoplovstva, preko koga će se vršiti uplata i transferiranje prihoda za obavljanje vlastite djelatnosti ove Direkcije. Navedeni podračun istovremeno predstavlja i transakcijski račun, nad kojim nema kontrolu Federalno ministarstvo finansija, kako je regulisano Zakonom o trezoru.
4 NALAZI I PREPORUKE

U skladu sa INTOSAI revizijskim standardima područja rada i da bi se postigli postavljeni ciljevi u određivanju širine i djelokruga revizije, uzeti su određeni nalazi na osnovu kojih su utvrđeni nedostaci i propusti u radu Direkcije i date preporuke za otklanjanje istih.
4.1 USKLAĐENOST SA ZAKONSKIM PROPISIMA

U toku revizije finansijaskih/financijskih izvještaja/izvješća za 2002. godinu konstatovano je da Direkcija nije postupila u skladu sa važećim zakonskim propisima u sljedećim slučajevima:

· nije postupljeno u skladu sa Zakonom o budžetema/proračunima u FBiH i Zakonom o izvršenju budžeta/proračuna za 2002. godinu u dijelu koji se odnosi na planiranje, ostvarenje i raspoređivanje vlastitih prihoda. Vlastiti prihodi su naplaćeni preko podračuna čije otvaranje nije u skladu sa Zakonom o trezoru i Zaključkom Vlade broj 123/2002 od 21.03.2002. godine, prema kojima Direkcija za civilnu avijaciju/civilno zrakoplovstvo i dalje ostaje budžetski korisnik, sa obavezom da sve prihode ostvarene po osnovu pružanja javnih usluga mora polagati na Jedinstven račun Trezora, pa čak i podračun, za čije otvaranje i kontrolu je ovlašteno Federalno ministarstvo finansija,
· nije se u potpunosti primjenjivala Uredba o računovodstvu budžeta u FBiH, u dijelu koji se odnosi na priznavanje prihoda i primitaka i rashoda i izdataka sadržanih u glavnoj knjizi prema načelu modificiranog nastanka događaja, što znači da se prihodi priznaju u periodu u kojem su mjerljivi i raspoloživi, a rashodi u periodu u kojem je obaveza za plaćanje nastala,
· nije u potpunosti izvršeno usaglašavanje stanja sredstava i njihovih izvora iskazanih u knjigovodstvu sa stvarnim stanjem utvrđenim popisom, što je u suprotnosti sa članom 47. Zakona o budžetu/proračunu u Federaciji BiH i članovima 73., 74. i 75. Pravilnika o knjigovodstvu budžeta/proračuna u FBiH, kojima je propisana obaveza budžetskih korisnika da najmanje jednom godišnje (31. decembra tekuće godine) usklade stanje sredstava i njihovih izvora iskazanih u knjigovodstvu sa stvarnim stanjem utvrđenim popisom,
· nije se dosljedno postupalo u skladu sa Zakonom o trezoru i Uputstvom o izvršenju budžeta sa jedinstvenog računa trezora koji se odnosi na računovodstvenu i internu kontrolu,
· nije se u potpunosti postupalo u skladu sa Uredbom o postupku nabavke roba, uslugama i ustupanju radova («Sl. novine FBiH», br. 31/98 i 49/02),

· nije se dosljedno primjenjivala Uredba o naknadama za putne troškove u dijelu koji se odnosi na način i rokove pravdanja i priznavanja putnih troškova i pravo uvećanja dnevnica po članu 5. Uredbe,
Preporuke menadžmentu:

· da se uspostavi jedinstvena knjigovodstvena i vanknjigovodstvena pomoćna evidencija inventara i kapitalne imovine, potraživanja i obaveza u skladu sa Zakonom o budžetima u F BiH, Zakonom o računovodstvu, Uredbom o računovodstvu budžeta u FBiH, Pravilnikom o knjigovodstvu budžeta u FBiH i Pravilnikom o finansijskom izvještavanju i godišnjem obračunu u F BiH,

· da se usaglašavanje stanja sredstava i njihovih izvora iskazanih u knjigovodstvu sa stvarnim stanjem vrši u skladu sa članom 47. Zakona o budžetu u FBiH i članovima 73., 74. i 75. Pravilnika o knjigovodstvu budžeta u FBiH,

· da se prilikom nabavke roba, usluga i ustupanju radova u potpunosti provode procedure propisane Uredbom o postupku nabavke roba, uslugama i ustupanju radova,

· da se kod obračuna naknade za putne troškove u potpunosti primjenjuje Uredba o naknadama za putne troškove,
· da se preispita zakonitost otvorenog «podračuna» odnosno transakcijskog računa i da se o radu istog redovno izvještava Federalno ministarstvo finansija,
· da se u skladu sa Zakonom o trezoru i Uputstvom o izvršavanju budžeta sa jedinstvenog računa trezora obezbjedi računovodstvena i interna kontrola na nivou Direkcije.
4.2 MENADŽMENT I SISTEM INTERNIH KONTROLA

U skladu sa INTOSAI revizijskim standardima područja rada tačka 142. koji se odnose na analizu rada menadžmenta i sistema interne kontrole i člana 12. Zakona o trezoru u Federaciji BiH («Sl. novine FBiH», br.58/02) koji se odnosi na procedure i propise za unutrašnju kontrolu, izvršena je procjena da li sistemi interne kontrole pomažu zaštiti imovine i resursa kao i da li osiguravaju tačnost i cjelovitost računovodstvenih evidencija u Direkciji, a koji su ujedno i osnova za donošenje i sprovođenje odluka menadžmenta u cilju postizanja što veće efikasnosti u cjelokupnom poslovanju.

Članom 113. Zakona o upravi definisan je status i karakter direkcija kao federalnih ustanova koje zahtijevaju posebno organizovanje i samostalnost u radu. Članom 111. istog Zakona regulisano je da se direkcije mogu osnovati kao samostalne federalne ustanove i kao federalne ustanove u sastavu federalnog ministarstva. Direkcija za civilnu avijaciju/civilno zrakoplovstvo je u sastavu Federalnog ministarstva prometa i komunikacija, tako da ista nema potpunu samostalnost i za svoj rad je odgovarna ovom Ministarstvu. Unutrašnja organizacija Direkcije je regulisana Pravilnikom o unutrašnjoj organizaciji Federalnog ministarstva prometa i komunikacija, prema kojoj su utvrđene nadležnosti organizacionih jedinica, koje su podijeljene u dva sektora i jedno odjeljenje, čiji je djelokrug regulisan opisom poslova i radnih zadataka sa brojem neposrednih izvršilaca. Uvidom u navedeni Pravilnik, utvrđeno je da je istim sistematizovano 161 radno mjesto. Na osnovu prezentirane dokumentacije utvrđeno je da je stvaran broj uposlenih manji od broja utvrđenog sistematizacijom. Podjela poslova i radnih zadataka, te prijenos ovlaštenja i odgovornosti regulisane su istim Pravilnikom. Radom Direkcije rukovodi direktor sa pravima, obavezama, odgovornostima i ovlaštenjima u rukovođenju u skladu sa Zakonom i za svoj rad neposredno je odgovoran ministru nadležnog Ministarstva. Direktor također neposredno rukovodi Sektorom za regulativu i Sektorom za zračnu navigaciju.
Unutrašnji nadzor u Direkciji se vrši preko sektora i nižih organizacionih jedinica Direkcije kojim rukovode rukovodeći službenici kroz organizovanje procesa rada, raspored poslova na radnike zaposlene u organizacionoj jedinici, provođenje zakonitosti u istoj, direktne odgovornosti za sve odluke koje se odnose na funkcije odgovornosti organizacione jedinice i odgovornosti za izvršenje svih poslova iz nadležnosti organizacione jedinice. Osim unutrašnjeg nadzora organizovanog preko organizacionih jedinica u Direkciji ne postoji drugi vid nadzora.

Revizijom je utvrđeno da u Direkciji nisu u potpunosti uspostavljene politike interne kontrole koje regulišu pravila, procedure i postupke odnosno nadležnosti organizacionih jedinica i ovlaštenja i odgovornosti neposrednih izvršilaca u upravljanju, raspolaganju, trošenju i kontroli trošenja budžetskih sredstava i sredstava ostvarenih po osnovu obavljanja vlastite djelatnosti. Sistem internih kontrola posebno ne funkcioniše kada je u pitanju jedinstveno knjigovodstveno evidentiranje sredstava doznačenih sa Jedinstvenog računa trezora i naplate vlastitih prihoda, evidentiranih na podračunu, što je uzrokovalo nerealnost i netačnost iskazivanja pojedinih pozicija u finansijskim izvještajima i iskazima Bilansa stanja, Računa prihoda i rashoda kao i Iskaza o godišnjem izvršenju budžeta.

U očitovanju na prethodni izvještaj menadžment se obavezao da će poboljšati sistem internih kontrola, koja bi kompletno poslovnje učinilo efikasnijim. Prelaskom na trezorski način poslovanja i ograničenje upošljavanja novih kadrova, ostali su problemi vezani za knjigovodstveno evidentiranje i finansijsko izvještavanje, koji su navedeni u izvještaju o izvršenoj reviziji finansijskih izvještaja za 2001. godinu, a koji se u suštini moraju riješiti.

Preporuke menadžmentu:

· da se u skladu sa zakonskim mogućnostima obezbjedi samostalnost u poslovanju Direkcije, imajući u vidu da Direkcija pretežno obavlja djelatnost koja ima privredni karakter i kojom se ostvaruju vlastiti prihodi,
· da se  organizuje vlastita računovodstveno-finanasijaka služba, sa kojom bi se regulisao i problem unutrašnje kontrole i internog nadzora, kako kroz pojačanu kontrolu materijalno-finansijskog poslovanja, počevši od hodograma dokumentacije, do suštinski kvalitetnije kontrole finansijske dokumentacije i prijenosa ovlaštenja i odgovornosti, kako bi se knjigovodstveno evidentiranje i finansijski izvještaji sastavljali u skladu sa važećom zakonskom regulativom,

4.3 IZVRŠENJE BUDŽETA/PRORAČUNA

Budžetom Federacije za 2002. godinu («Sl. novine F BiH» broj 12/02) u razdjelu 18 planirana su sredstva  Direkcije kao niže potrošačke jedinice Federalnog ministarstva prometa i komunikacija. S obzirom da je Federalna direkcija civilne avijacije/civilnog zrakoplovstva niža potrošačka jedinica Federalnog ministarstva prometa i komunikacija sistem računovodstva, upravne i računovodstvene kontrole nad odobrenim finansijskim planovima i operativnim budžetima, naplata prihoda i primitaka i budžetski izdaci i isplate, su povjerene odgovornom Ministarstvu u dijelu koji se odnosi na budžetska sredstva (član 12. Zakona o trezoru), a u dijelu koji se odnosi na sredstva ostvarena po osnovu vlastitih prihoda menadžmentu Direkcije. U skladu sa članom 15. stav 2. Zakona o izvršenju budžeta/proračuna F BiH izvršena je preraspodjela pojedinih rashoda i izdataka u Direkciji.

4.3.1 PRIHODI

Ukupno ostvareni i iskazani vlastiti prihodi u 2002. godini, u finansijskom iskazu Računa prihoda i rashoda, iznose 3.360.536,86 KM. Navedeni prihodi se odnose na prihode ostvarene po osnovu naplate navigacionih usluga u skladu sa Naredbom o naplati navigacijskih usluga prilazne i aerodromske kontrole letenja na međunarodnim aerodromima u Sarajevu, Mostaru i Tuzli, broj 01-27-2942-1/01 od 24.10.2001. godine i Odluke o raspodjeli i načinu utroška novčanih sredstava ostvarenih po osnovu pruženih usluga zračne navigacije broj 122/01 od 06.09.2001. godine donesene od strane Vijeća ministara BiH, koja se naplaćuje po osnovu Odluke o izmjeni i dopuni informacije o pravilima određivanja rutnih naknada prikupljenih od strane EUROCONTROL-a u ime Bosne i Hercegovine broj 1965/02 od 27.12.2001. godine. Odluka o raspodjeli i načinu utroška novčanih sredstava ostvarenih po osnovu pruženih usluga zračne navigacije u 2001. godini je donešena 4.10.2002. godine i istom se Federalnoj direkciji civilne avijacije raspoređuje 45% od ukupno naplaćenih sredstva po ovom osnovu (680.206,12 USD). Navedena sredstva nisu doznačena u 2002. godini. Po osnovu ovih usluga doznačena su sredstva samo jedan put u toku 2002. godine i to 22.04.2002. godine u iznosu od 3.012.591,50 KM i odnose se na Odluku o raspodjeli sredstva za 2000. godinu, što znači da se doznačavanje sredstava ne vrši za period u kojem je usluga i izvršena. Revizijski tim se nije mogao uvjeriti da Direkcija za civilnu avijaciju vodi evidenciju, kao i da sarađuje sa Odjelom za civilno zrakoplovstvo Bosne i Hercegovine po pitanju utvrđivanja pravila, broja i cijene određivanja rutnih naknada. Odlukom o pravilima određivanja rutnih naknada je također regulisana i zatezna kamata za neblagovremeno plaćanje u visini 8,89% godišnje. Imajući u vidu da Direkciji navedene naknade za 2002. godinu nisu doznačene u toku 2002. godine, za iste su se trebale obračunati zatezne kamate.
Budžetom planirana sredstva za Direkciju iznose 1.642.328,00 KM, međutim Vlada F BiH je Zaključkom broj 124/2002 od 21.03.2002. godine usvojila Program prihoda i rashoda Federalne direkcije civilne avijacije/civilnog zrakoplovstva za 2002. godinu, u kojem su planirani prihodi od vlastite djelatnosti u iznosu od 6.220.000,00 KM i ista na osnovu Zakona o zrakoplovstvu trebaju biti korištena za nabavku i održavanje navigacijskih uređaja. U odnosu na plan vlastiti prihodi su realizovani 54,03%. 

Uvidom u prezentiranu dokumentaciju revizorski tim je konstatovao sljedeće:

· za navigacione usluge se ispostavljaju mjesečne fakture korisnicima usluga, koje se knjigovodstveno ne evidentiraju na potraživanjima od kupaca i obavezama za razgraničene prihode u skladu sa Pravilnikom o knjigovodstvu budžeta/proračuna i iste se evidentiraju u momentu naplate,

· ne postoji knjigovodstvena evidencija o naplati prihoda za period 01.01.-31.03.2002. godine, jer se isti knjiže na prihode danom uplate na transakcijski račun (podračun) otvoren kod poslovne banke,

· na navedenim prihodima su evidentirani i prihodi po naplaćenim uslugama iz ranijih godina,
· za neblagovremena plaćanja naknada nisu poduzete odgovarajće mjere za naplatu istih, a za kašnjenja u plaćanju nisu se obračunavale kamate u skladu sa Odlukom o određivanju rutnih naknada,

· ne postoji evidencija o naplati potraživanja, koja mora biti u skladu sa Zakonom o trezoru i Uputstvom o izvršenju budžeta sa Jedinstvenog računa Trezora, za koje odgovornost snosi budžetski korisnik (Federalno ministarstvo prometa i komunikacija i Direkcija), što za sobom povlači blagovremeno eventualno utuživanje kupaca zbog neplaćanja i kao i blagovremeno zatvaranje potraživanja u Glavnoj knjizi uz terećenje razgraničenih ostalih prihoda.
Preporuka menadžmentu:

· da se evidentiranje potraživanja po osnovu izvršenih usluga vrši u skladu sa Pravilnikom o knjigovodstvu budžeta/proračuna u F BiH i da se priznavanje prihoda i primitaka vrši u skladu sa članom 21. Uredbe o računovodstvu budžeta/proračuna u F BiH po načelu modificiranog nastanka događaja,
· da se ustroji evidencija naplate potraživanja u skladu sa Zakonom o trezoru i Uputstvom o izvršenju budžeta/proračuna sa jedinstvenog računa trezora i da se ista od strane zaduženog službenika u Direkciji kontinuirano prati, kako bi se na vrijeme poduzimale adekvatne mjere po pitanju naplate (opomene, tužbe i sl.),
· da se uspostavi uska saradnja sa Odjelom za civilno zrakoplovstvo Bosne i Hercegovine po pitanju određivanja rutnih naknada prikupljenih od strane EUROCONTROL-a i evidencije uplata kao i prijenosa sredstava na Direkciju za civilnu avijaciju/civilno zrakoplovstvo,
· da se u slučaju kašnjenja u plaćanju i prijenosu sredstva obračunavaju kamate u skladu sa Odlukom,

· da se preispita osnovanost visine donesenog plana vlastitih prihoda i razlog realizacije ostvarenja istih u procentu od 54,03%.
4.3.2 RASHODI

Ukupno iskazani rashodi i izdaci u Direkciji u 2002. godini iznose 3.217.825,34 KM i u odnosu na iznos planiranih sredstava veći su za 95,93%. Budžetom planirani rashodi iznose 1.642.328,00 KM, međutim Vlada FBiH je Zaključkom broj 124/2002 od 21.03.2002. godine usvojila Program prihoda i rashoda  Federalne direkcije civilne avijacije/civilnog zrakoplovstva za 2002. godinu, u kojem planirani rashodi i izdaci iznose 17.453.000,00 KM, koji bi se osim sredstva odobrenih budžetom pokrili vlastitim prihodima i kreditnim aranžmanom za nabavku terminalnog radara na aerodromu u Sarajevu u iznosu od 11.046.400,00 KM.
Struktura rashoda planiranih budžetom/proračunom i stvarno utrošenih rashoda i izdataka na dan 31.12.2002. godine prikazana je u slijedećoj tabeli:
	Rd.

Br.
	Opis
	2002. godina
	Index

(5/3)

	
	
	Budžet
	Raspoloživa sredstva
	Utrošena sredstva
	

	1
	2
	3
	4
	5
	6

	RASHODI I IZDACI ( I+II )
	1.642.328,00
	1.667.933,74
	3.217.825,34
	195,93

	       I         Tekući rashodi ( a+b+c )
	1.642.328,00
	1.667.933,74
	2.486.069,92
	151,37

	      a)       Plaće i naknade ( 1 do 5 )
	811.800,00
	1.214.026,83
	1.038.269,71
	127,90

	1.
	Bruto plaće i naknade
	607.300,00
	958.526,84
	825.034,43
	135,85

	2.
	Naknade troškova zaposlenih
	204.500,00
	255.499,99
	213.235,28
	104,27

	b)      Doprinosi poslodavca i ostali                    doprinosi ( 6+7 )
	67.500,00
	94.980,20
	91.793,81
	135,99

	3.
	Doprinosi poslodavca
	67.500,00
	94.980,20
	91.793,81
	135,99

	     c)    Izdaci za materijal i usluge (8 do 17)
	763.028,00
	358.980,20
	1.356.006,40
	177,71

	4.
	Putni troškovi
	12.936,00
	13.537,31
	209.032,94
	1.615,90

	5.
	Izdaci za energiju
	16.072,00
	23.038,78
	51.017,08
	317,43

	6.
	Izdaci za komunalne usluge
	19.600,00
	41.993,50
	83.628,84
	425,688

	7.
	Nabavka materijala
	593.488,00
	158.924,71
	142.931,28
	24,08

	8.
	Izdaci za usluge prev. i goriva
	9.702,00
	14.702,00
	59.729,59
	615,64

	9.
	Unajmljivanje imovine i opreme
	6.468,00
	18.683,00
	39.362,00
	608,57

	10.
	Izdaci za tekuće održavanje
	57.624,00
	20.109,80
	149.685,82
	259,76

	11.
	Izdaci osig., bank.usluga i neg.kurs. razlike
	34.496,00
	52.872,50
	105.798,67
	306,70

	12.
	Ugovorene usluge
	12.642,00
	15.065,11
	512.820,20
	4.056,48

	13
	Tekući grantovi
	-
	-
	2.000,00
	-

	    II        Kapitalni izdaci (nabavka st. sred)
	-
	-
	731.755,42
	-

	14.
	Nabavka građevina
	-
	-
	13.766,94
	-

	15.
	Nabavka opreme
	-
	-
	260.471,12
	-

	16.
	Oprema u pripremi
	-
	-
	457.517,36
	-


Napomena:

U koloni budžeta su unijeti podaci sredstava usvojenog budžeta («Sl. novine F BiH», br.12/02) tako da su indeksi prekoračenja izuzetno visoki, ali isti ne odražavaju stvarno stanje planiranih sredstava jer u navedenim rashodima nisu obuhvaćeni rashodi koji su planirani Planom prihoda i rashoda, koji su pokriveni vlastitim prihodima.

Izdaci za bruto plaće ( neto plaće, naknade, doprinosi iz plaća i porez na plaće ) iskazani su u iznosu od 1.038.269,70 KM ili 27,90% više od sredstava planiranih budžetom. Obračunati doprinosi na teret poslodavca iznose 91.793,81 KM. Ukupni izdaci po osnovu bruto plaća čine 32,27% ukupnih izdataka i rashoda. Budžetom/proračunom za 2002. godinu za bruto plaće i naknade zaposlenih je predviđeno 811.800,00 KM za 44 uposlena radnika. Isplata plaća i naknada je izvršena za 83 uposlena, tako da je došlo do prekoračenja planiranih izdataka na ovoj poziciji.
Plaće u Direkciji su isplaćivane na osnovu Pravilnika o plaćama i drugim novčanim primanjima donesenim na nivo Federalnog ministarstva prometa i komunikacija. Uvidom u navedeni Pravilnik i rješenja o platama pojedinih službenika i namještenika utvrđeno je da nisu u potpunosti usklađeni koeficijenti za obračun plaća. 
U 2002. godini u Direkciji je primljeno 39 novih radnika sa tendencijom daljeg rasta, zbog potreba obavljanja poslova i zadataka Direkcije i preuzimanja sve veće odgovornosti po pitanju aerodromskih objekata i opreme vezane za kontrolu leta i zrakoplovnih sredstava na teritoriji Federacije.
Prema informaciji odgovornih, plaće u Direkciji predstavljaju najveći problem iz razloga što se radi o specifičnim i izuzetno odgovornim zanimanjima, a prema Zakonu o radnim odnosima i plaćama u organima uprave i utvrđenim koeficijentima iste su nedovoljne za ovakvu kategoriju zanimanja, imajući u vidu  izuzetno odgovoran i složen posao.
Uvidom u prezentiranu dokumentaciju revizorski tim je konstatovao sljedeće:

· da je Pravilnik o plaćama i drugim novčanim primanjima donesen na nivou Federalnog ministarstva prometa i komunikacija,
· da je obračun posebnog dodataka na plaće vršen u skladu sa Pravilnikom o utvrđivanju poslova u Federalnoj direkciji za civilnu avijaciju/zrakoplovstvo za koje se plaće uvećavaju zbog posebnih uslova rada i odgovornosti broj 01-27-566/02 od 10.06.2002. godine donesenog od strane ministra Federalnog ministarstva prometa i komunikacija.
Naknade troškova zaposlenih u Direkciji iskazane su u iznosu od 213.235,28 KM i iste su u odnosu na plan isplaćene više za 4,27%.
Struktura navedenih naknada je sljedeća:

	- naknada za topli obrok tokom rada





	134.277,40 KM

	- naknada za prijevoz na posao i sa posla




   
	31.391,00 KM

	- naknade troškova smještaja dužnosnika 
	8.034,80 KM

	- naknade za odvojeni život
	3.428,42 KM

	- naknada za regres za godišnji odmor




   
	29.617,12 KM

	- otpremnine zbog odlaska u mirovinu





	2.475,00 KM

	- jubilarne nagrade za stabilnost (naknada za 8. mart)


   
	3.600,00 KM

	- pomoć u slučaju smrti ili teže bolesti




   
	100,00 KM

	- naknade za bolovanje preko 42 dana




    
	311,54 KM


Uvidom u prezentiranu dokumentaciju revizorski tim je utvrdio sljedeće:

Naknade troškova smještaja dužnosnika iskazane su u iznosu od 8.034,80 KM i odnose se na naknadu troškova smještaja učesnika za testiranje kandidata za kontrolore leta. Navedeni izdaci nisu evidentirani na propisanom kontu.

Naknade za odvojeni život iskazane su u iznosu od 3.428,42 KM i iste su isplaćene na osnovu rješenja izdatog od strane ministra Federalnog ministra prometa i komunikacija za jednog uposlenog (savjetnika direktora).
Izdaci za materijal i usluge isplaćeni su u iznosu od 1.356.006,40 KM, odnosno 77,71% više od iznosa planiranih sredstava. Od navedenih izdataka 37,82% čine izdaci za ugovorene usluge.

Uvidom u prezentiranu dokumentaciju revizorski tim je konstatovao sljedeće:

Izdaci za materijal iskazani su u iznosu od 142.931,28 KM i odnose se na nabavku kancelarijskog, administrativnog i kompjuterskog materijala, materijala za čišćenje i ostali potrošni materijal. Nabavka ovog materijala se vršila od poznatih ponuđača, bez prethodno prikupljnih ponuda.

Izdaci za putne troškove iskazani su u iznosu od 209.032,94 KM i odnose se na isplate dnevnica za službeni put u zemlji i u inostranstvu i naknade troškova na službenom putu. Uvidom u prezentiranu dokumentaciju, revizorski tim je utvrdio da se pravdanje putnih naloga nije vršilo u skladu sa članom 22. i 23. Uredbe o naknadama za putne troškove ("Sl. novine F BiH", br. 18/96 i 49/00). Ne postoji adekvatna kontrola isplate dnevnica koje su se uvećavale ministru za 15% i direktoru za 10% i iz istih se  ne može potvrditi da su ovi rukovodeći radnici  predstavljali zvaničnu državnu delegaciju.

Izdaci za usluge prijevoza i goriva iskazani su u iznosu od 59.729,59 KM i odnose se na izdatke za utrošeno gorivo (48,72%), prijevoz robe (33,85%) i registracija vozila (17,43%). 
Ugovorene usluge iznose 512.820,20 KM i sastoje se od usluga medija (5,87%), usluga štampanja (0,63%), reprezentacije (2,98%), usluge konsultativno specijalističke zdravstvene zaštite i ostale medicinske usluge (1,54%), usluge stručnog obrazovanja (11,50%) pravne usluge (6,29%) autorski honorari (9,88%) i ostale nespomenute usluge i dažbine (61,31%), koje u ovoj kategoriji rashoda i izdataka iznose 308.656,73 KM i čine najveću stavku navedenih rashoda. Na izdacima ostalih nepomenutih usluga najveći dio iznose ostale nepomenute usluge koje se odnose na isplate po osnovu ugovora o djelu, isplate za izvršene usluge studenskim centrima, isplate članovima raznih komisija i pomoći aeroklubovima. Ugovori o djelu su zaključivani sa uposlenim Direkcije za pružanje stručnih usluga u oblasti kontrole letenja, koji nisu jasno definisani i precizirani, tako da se postavlja pitanje vremena trajanja navedenih poslova i da li isti spadaju u opis poslova i radnih zadataka utvrđenih Pravilnikom o unutrašnjoj organizaciji i sistematizaciji i da li isti spadaju u naknade iz radnog odnosa. Isti problem se javlja i kod isplate naknada članovima komisija, koje su formirane rješenjem direktora na koje se plaćao porez na dodatna primanja. Navedene naknade predstavljaju primanja iz radnog odnosa i po osnovu redovnog rada i na iste se nisu pravilno obračunavali porezi i doprinosi na naknade uposlenim, što je u suprotnosti sa Zakonom o porezu na plaću («Sl. novine F BiH» 26/96, 27/97 12/98, 29/00, 54/00, 16/01 i 7/02) i Zakonom o doprinosima («Sl. novine F BiH» 35/98, 54/00, 16/01, 37/01 i 1/02).

Na navedenim izdacima su također knjižene i isplate novčanih naknada po osnovu angažovanja pripadnika Vojske Federacije za potrebe službe potrage i spašavanja (SAR misije) na osnovu Ugovora broj 08-03-41-1448/02 od 20.06.2002. godine zaključenog između Federalne direkcije za civilno zrakoplovstvo (kao naručioca) i FMO i VF (kao izvršioca). Navedenim ugovorom je regulisano da naručilac prihvata obavezu da isplati izvršiocu nadoknadu za vršenje dežurstva za angažovanje pripadnika Zračnih snaga VFBiH iz kontrolnog borbenog tima, izraženu kroz redovnu dnevnicu u zemlji. Naknada se obračunavala jednom mjesečno i istu je naručilac uplaćivao na račun izvršioca na osnovu ispostavljenog računa od strane Vojne jedinice čiji su pripadnici angažovani po ovom ugovoru. S obzirom da se radi o naknadama izvan radnog odnosa, postupljno je suprotno Zakonu o radu, Zakonu o obligacionim odnosima, Zakonu o porezu na plaću i Zakonu o porezima kantona, prema kojima se sa navedenim licima trebao zaključiti ugovor o djelu.

Na ugovore o djelu nisu se obračunavali i plaćali porezi na promet usluga.

Autorski honorari su iskazani u iznosu 50.650,00 KM i odnose se na plaćanje usluga za izradu softwera, izradu Nacrta zakona o Direkciji civilne avijacije i izrade pravilnika. Navedeni ugovori su u većini slučajeva zaključeni sa uposlenim Direkcije, tako da se od strane revizorskog tima navedeni izdaci ne mogu u potpunosti potvrditi, kao i vrsta poslova navedena u ugovoru , jer je upitno da li ista ima karakter autorskog djela u skladu sa zakonskim propisima.
Izdaci za usluge stručnog obrazovanja iskazani su u iznosu od 58.996,27 KM i isti se odnose na obuku kontrolora leta. Odabir ponuđača za obuku kandidata je izvršen u skladu sa Uredbom.
Izdaci za unajmljivanje imovine i opreme iskazani su u iznosu od 39.362,00 KM i odnosi se na zakup kancelarijskog prostora sa  dd «Energoinvest» Sarajevo i zakup građevinskog zemljišta za aerodrome u Tuzli i Mostaru.
Izdaci za reprezentaciju iskazani su u iznosu od 15.247,30 KM i isti se od strane revizorskog tima ne mogu potvrditi u potpunosti jer je uvidom u glavnu knjigu utvrđeno da je na kategoriji rashoda i obaveza po osnovu internih transakcija iskazan iznos od 1.029,80 KM, koji se odnosi na reprezentaciju po osnovu izdatih faktura od strane Službe za zajedničke poslove Vlade FBiH za pružene ugostiteljske usluge Direkciji, kao i evidentirani rashodi u iznosu od 1.397,00 KM koji se odnose na rashode za 2003. godinu.
Kapitalni izdaci su iskazani u iznosu od 731.755,42 KM i isti su planirani Planom prihoda i rashoda za 2002. godinu i u odnosu na ovaj plan su više realizovani za 29,37%.
Navedeni izdaci se odnose na nabavku montažnog objekta (građevinski objekat) za potrebe trafo stanice za aerodrom u Mostaru u iznosu od 13.766,94 KM, zatim na nabavku opreme u iznosu od  260.471,12 KM koja se odnosi na nabavku kompjuterske opreme (30.514,06 KM) namještaja (15.546,00 KM) oprema za prijenos podataka i glasa (17.737,35 KM), motornih vozila (184.267,52 KM) mašina, uređaja i instalacija (11.555,19 KM) i inventar 851,00 KM. Sredstva u pripremi su evidentirana u iznosu 457.517,36 KM i odnose se na nabavku terminalnog radara za aerodrom u Sarajevu. Programom prihoda i rashoda za 2002. godinu sredstva za nabavku terminalnog radara sa infrastrukturom i opremom su planirana u iznosu od 11.046.400,00 KM i njihova realizacija je počela tek krajem 2002. godine. Prilikom nabavke opreme Direkcija je za nabavku motornih vozila provela postupak nabavke u skladu sa Uredbom, dok za nabavku ostalog dijela opreme nije u potpunosti provedena procedura u skladu sa Uredbom.
Preporuka menadžmentu:

· da se u skladu sa Zakonom o budžetu/proračunu FBiH. stvarni izdaci usklade sa budžetskim/proračunskim iznosima planiranim za svako tromjesečje ili neko drugo razdoblje koje odredi Ministar finansija/financija kako bi se izbjegla preraspodjela između pojednih pozicija izdataka odnosno, da se pojedini rashodi povećavaju na teret smanjivanja drugih,

· da se iz budžetskih/proračunskih sredstava isplaćuju sredstva koja su planirana budžetom/proračunom i to do visine utvrđene u njegovom posebnom dijelu,
· da se knjigovodstveno evidentiraju rashodi u periodu u kojem su stvarno i nastali, u skladu sa načelom modificiranog nastanka događaja,

· da se Federalno ministarstvo finansija i Vlada FBiH redovno izvještavaju o stanju sredstava na podračunu, koja su ostvarena po osnovu vlastitih prihoda kao i načinu trošenja istih,

· da se preispita opravdanost zaključenih ugovora o djelu, ugovora o privremenim i povremenim poslovima i ugovora o autorskom honoraru, vodeći računa o pravilnom obračunu i uplati poreza na dodatna primanja, poreza na promet usluga i poreza na autorske honorare.
4.4 STALNA SREDSTVA

U bilansu stanja na dan 31.12.2002. godine na poziciji stalnih sredstava, uključujući povećanja i smanjenja istih u toku godine u Direkciji je iskazano sljedeće stanje:

	Redbr.
	Vrsta stalnih sredstava
	Stanje 31.12.2001.g.
	Povećanje u 2002. god.
	Smanjenje u 2002. g.
	Ispravka vrijednosti.
	Sadašnja vr. 31.12.2001.g.

	1.
	Građevinski objekti
	
	13.766,94
	
	
	13.766,94

	2.
	Namještaj
	50.828,05
	15.546,00
	
	15.521,50
	50.852,55

	3.
	Kompjuterska oprema
	394.254,25
	30.514,06
	
	130.017,30
	294.751,01

	4.
	Opr. za prenos podatataka
	410.416,54
	17.737,35
	
	123.115,22
	305.038,67

	5.
	Ostale kancelarijske mašine
	5.142,00
	
	860,00
	1.081,00
	3.201,00

	6.
	Motorna vozila
	84.012,96
	184.267,52
	
	41.989,72
	226.290.76

	7.
	Djela likovne umjetnosti
	860,00
	
	
	860,00
	-

	13.
	Mašine, uređ. alati i instalac
	1.465,70
	11.555,19
	
	2.197,44
	10.823,45

	15.
	Inventar
	
	851,00
	
	
	851.00

	16.
	Studije
	
	1.081,00
	
	
	1.081,00

	18.
	Oprema u pripremi
	
	456.436,36
	
	
	456.436,36

	
	Ukupno:
	946.979,50
	731.755,42
	860,00
	314.782,18
	1.363.092,74


Kao što se vidi iz prethodne tabele u toku 2002. godine izvršena je i evidentirana nabavka stalnih sredstava u iznosu od 731.755,42 KM. Nabavka navedenih sredstava je planirana Programom prihoda i rashoda za 2002. godinu, kojeg je odobrila Vlada Zaključkom broj 124/2002 od 21.03.2002. godine.
Komisija za popis koja je formirana Rješenjima ministra Federalnog ministarstva prometa i komunikacija broj 07/2-49-317/02 i 07/2-49-317-1/02 od 07.12.2002. godine izvršila je samo naturalni popis stalnih sredstava Federalanog ministarstva prometa i komunikacija i Direkcije zajedno, bez konačnog usaglašavanja stanja utvrđenog popisom sa knjigovodstvenim stanjem, kao i dio stalnih sredstva koji se odnose na Direkciju za civilnu avijaciju/civilno zrakoplovstvo. 
Zbog naprijed navedenih činjenica od strane revizorskog tima ne može se u potpunosti potvrditi stanje stalnih sredstava iskazano u finansijskom izvještaju Bilansa stanja na dan 31.12.2002. godine, jer je uvidom u prezentiranu dokumentaciju konstatovano da komisija za popis, nije izvršila usaglašavanje stanja utvrđenog popisom sa knjigovodstvenim stanjem, u skladu sa članovima 73., 74. i 75. Pravilnika o knjigovodstvu proračuna/budžeta u FBiH.
Prilikom kupovine motornih vozila provedena je procedura u skladu sa Uredbom o pstupku nabavke roba, uslugama i ustupanju radova.
Preporuka menadžmentu:
· da se u skladu sa Uredbom o računovodstvu budžeta/proračuna ustroji jedinstvena evidencija stalnih sredstava na nivou Direkcije. 
4.5 NOVČANA SREDSTVA

U 2002. godini Direkcija je svoje poslovanje obavljala preko Jedinstvenog računa Trezora i podračuna otvorenog u Raiffisen banci dd Mostar (za dinarska i devizna sredstva) koji nije bio u sastavu Jedinstvenog računa trezora, što je u suprotnosti sa članom 2. tačka m Zakona o trezoru, gdje stoji da javna sredstva čine i drugi prihodi nastali po osnovu pružanja javnih usluga i aktivnosti, koja se obavezno polažu na Jedinstven račun trezora.
Blagajničko poslovanje Direkcije se obavljalo preko blagajne u KM za sredstva koja se nalaze na Jedinstvenom računu Trezora i KM i devizne blagajne za sredstva koja se nalaze na podračunu.

Popis novčanih sredstava, je djelimično izvršen i nije usaglašeno stanje utvrđeno popisom sa knjigovodstvenim stanjem.

Na osnovu uvida u prezentiranu dokumentaciju revizijski tim je konstatovao sljedeće:
· za blagajničko poslovanje preko Jedinstvenog računa trezora donesena je Odluka o visini blagajničkog maksimuma koja nije usklađena sa članom 6. Uputstva o blagajničkom poslovanju, dok za deviznu blagajnu i blagajnu za koju su se koristila sredstva preko podračuna nije uopšte donesena Odluka o blagajničkom maksimumu,
· novčana sredstva ostvarena poslovanjem preko otvorenog podračuna nisu bila u sastavu jedinstvenog računa trezora.
Preporuka menadžmentu:

· da se poduzmu adekvatne mjere po pitanju evidentiranja i raspolaganja novčanih sredstva na podračunu i da se preispita osnovanost otvaranja istog s obzirom da navedeni podračun nije u sastavu Jedinstvenog računa trezora,
· da se donese Odluka o visini blagajničkog maksimuma za KM i deviznu blagajnu za korištena sredstva sa podračuna.
4.6 KRATKOROČNA POTRAŽIVANJA I RAZGRANIČENJA
Ukupna kratkoročna potraživanja i razgraničenja na dan 31.12.2002 godine iskazana su u iznosu od 224.145,01 KM. Struktura navedenih potraživanja je sljedeća:
	- potraživanja za isporučenu robu i usluge

	221.185,00 KM

	- potraživanja od radnika (akontacije za sl. putovanja) 
	2.500,00 KM

	- potraživanja od organizacija
	593.668,00 KM

	- ostala razgraničenja (razgraničeni rashodi)
 
	2.960,01 KM


Potraživanja za isporučenu robu i izvršene usluge iskazana su u iznosu od 221.185,00 KM i odnose se na potraživanja po osnovu ispostavljenih mjesečnih faktura za navigacione usluge. Popis navedenih potraživanja nije izvršen na dan 31.12.2002. godine i za ista nije usaglašeno stvarno i knjigovodstveno stanje utvrđeno popisom, tako da se iskazana stanja od strane revizorskog tima ne mogu potvrditi. Prema izjavi odgovorne osobe za vođenje knjigovodstva na ista potraživanja se odnose i potraživanja iskazana na poziciji potraživanja od organizacija u iznosu od 593.668,00 KM, što se od strane revizorskog tima također ne može potvrditi, jer su ista knjigovodstveno evidentirana u jednom iznosu bez relevantne dokumentacije.
Revizorskom timu nije prezentirana dokumentacija o poduzetim mjerama za naplatu navedenih potraživanja.

Potraživanja od radnika su iskazana u iznosu od 2.500,00 KM i odnose se na neopravdanu akontaciju za službeno putovanje iz oktobra mjeseca 2002. godine. Revizorskom timu nije prezentiran dokaz o povratu iste, niti dokumentacija o poduzetim adekvatnim mjerama za naplatu i povrat ovog potraživanja.

Ostala razgraničenja su iskazana u iznosu od 2.960,01 KM i ista predstavljaju prekoračenje budžeta/proračuna za 2002. godinu, koje se također od strane revizorskog tima ne može potvrditi, jer su na ovim razgraničenjima evidentirane samo obaveze koje su knjižene u glavnoj knjizi preko Jedinstvenog računa trezora.
Preporuka menadžmentu:

· da se poduzmu adekvatne mjere po pitanju naplate evidentiranih potraživanja,
· da se poduzmu adekvatne mjere po pitanju evidentiranja naplate i popisa potraživanja za isporučenu robu i izvršene usluge.
4.7 KRATKOROČNE OBAVEZE-OBVEZE I RAZGRANIČENJA
Uvidom u bilansne pozicije Bilansa stanja Direkcije, iskazane obaveze na dan 31.12.2002. godine iznose 482.059,78 KM čija je struktura sljedeća:

	-obaveze prema dobavljačima
	125.464,74 KM

	-obaveze za neto plaće 
	61.033,38 KM

	-obaveze za poreze i doprinose na plaće 
	42.095,08 KM

	-razgraničeni prihodi 
	221.185,00 KM

	-obaveze prema organizacijama
	593.668,00 KM


Obaveze za neto plaće i poreze i doprinose na plaće iskazane su u iznosu od 103.128,46 KM i odnose se na neisplaćene plaće za decembar 2002. godine.
Razgraničeni prihodi i obaveze prema organizacijama su iskazani u ukupnom iznosu od 814.853,00 KM i odnose se na evidentirane a nenaplaćene prihode u 2002. godini i isti se od strane revizorskog tima ne mogu potvrditi jer nisu evidentirani na osnovu relevantne dokumentacije i u skladu sa Pravilnikom o knjigovodstvu budžeta/proračuna u FBiH.

5 RAČUNOVODSTVO

Računovodstveni sistem i njegova organizacija na nivou Direkcije nije organizovan kao jedinstven sistem u skladu sa Uredbom o računovodstvu budžete/proračuna i Pravilnikom o knjigovodstvu budžeta/proračuna. Knjigovodstvena evidencija se vodi odvojeno za budžetska sredstva i sredstva na podračunu. Na osnovu uvida u prezentiranu dokumentaciju, revizorski tim ne može potvrditi da ovakav način organizacije računovodstvenog sistema može dati garanciju u tačnost i cjelovitost računovodstvenih evidencija i pouzdanost finansijskih/financijskih izvještaja/izvješća Direkcije. Revizijom se također utvrdilo da nedostaju pomoćne analitičke evidencije u računovodstvu Direkcije koje bi poboljšale kvalitet donesenih planova a s tim i kontrolu trošenja budžetskih sredstava i sredstava naplaćenih od izvršenih usluga.
Prelaskom na trezorski način rada, vođenje Glavne knjige, što podrazumijeva vođenje evidencije o svim finansijskim transakcijama koje se odnose na budžetska sredstva na nivou korisnika preuzelo je Federalno ministarstvo finansija. Također je utvrđeno da nije postojala dobra koordinacija na relaciji Direkcija Trezor gdje su se pojedini problemi rješavali na osnovu usmenih instrukcija i od slučaja do slučaja, što je dovodilo do kršenja zakonskih propisa, a i pogrešnog evidentiranja pojednih finansijskih transakcija i poslovnih promjena.

Revizijom je utvrđeno da u Direkciji ne postoji vlastita računovodstveno-finansijska služba koja će obavljati poslove računovodstveno finansijskog evidentiranja poslovnih transakcija, izrade finansijskih izvještaja kao i nadležnosti svih drugih poslova vezanih za računovodstvo u skladu sa važećim zakonskim propisima. S obzirom da su vanjski saradnici angažovani za vođenje knjigovodstvenih poslova, ovakav način rada otežava efikasnu primjenu kontrole u svakom pogledu, a posebno se odražava na dosljednu primjenu propisa iz oblasti računovodstva. Obim poslova se svakodnevno povećava, što se može vidjeti kroz porast broja uposlenih, a i sama značajnost postojanja ove institucije ukazuje na potrebu organizovanja vlastite računovodstvene službe.

Preporuka menadžmentu:
· da se u skladu sa važećim zakonskim propisima i raspoloživim ljudskim i materijalnim resursima u Direkciji uspostavi jedinstven računovodstveni sistem koji će biti u funkciji stvaranja pouzdane osnove za upravljanje, raspolaganje i trošenje budžetskih sredstava, kao i za stvaranje realne podloge za donošenje planova i finansijskog izvještavanja. Tako uspostavljen sistem bi omogućio potpunu primjenu računovodstvenih načela i računovodstvenih standarda, kao i jedinstven pristup upravljanju, raspolaganju i trošenju budžetskih sredstava.
6 ZAKLJUČAK

Na osnovu izvršene revizije finansijskih/financijskih izvještaja/izvješća za 2002. godinu Federalne direkcije za civilnu avijaciju/civilno zrakoplovstvo i provedenih revizijskih aktivnosti u skladu sa Zakonom o reviziji budžeta/proračuna i INTOSAI revizijskim standardima, a ujedno uvažavajući opšte uslove okruženja u kojem je Direkcija funkcionisala i egzistirala te uzimajući u obzir njen značaj za sistem uopšte, proizilaze sljedeći zaključci:

· na nivou Direkcije nije uspostavljen jedinstven sistem računovodstva i računovodstvene evidencije i evidencije stalnih sredstava, kao i redovnog godišnjeg popisa u skladu sa važećim zakonskim propisima, što za posljedicu ima otežan pristup upravljanju, raspolaganju i trošenju budžetskih sredstava kao i sredstava ostvarenih po osnovu obavljanja vlastite djelatnosti, a s obzirom da se radi o veoma značajnoj instituciji navedeni problem bi se trebao što hitnije riješiti,
· sistem interne kontrole u Direkciji ne funkcioniše u potpunosti u smislu da obezbijedi efikasnu zaštitu imovine i trošenja budžetskih sredstava kao i sredstava ostvarenih po osnovu obavljanja vlastite djelatnosti, u smislu da menadžment obezbijedi što efikasniji način naplate i realizacije vlastitih prihoda, koji će predstavljati valjanu podlogu za donošenje što kvalitetnijih odluka u pogledu daljeg rada,

· dio poslovanja Direkcija obavlja preko takozvanog podračuna, koji je u stvari transakcijski račun i za čije je otvaranje pored Zaključka Vlade trebalo dati saglasnost i Federalno ministarstvo finansija.

KOMENTAR:
U ostavljenom roku Federalna direkcija za civilnu avijaciju/zrakoplovstvo, dopisom broj 10-27-1652/03 od 05.08.2003. godine, pismeno se očitovala na Izvještaj/izvješće o izvršenoj reviziji finansijskih/financijskih izvještaja/izvješća za 2002. godinu. Za određen broj nalaza su data dodatna obrazloženja kojim se pojašnjavaju okolnosti koje su dovele do utvrđenih nepravilnosti u poslovanju i evidentiranju poslovnih transakcija, koje se posebno odražavaju na neevidentiranje ili pogrešno evidentiranje ukupnih potraživanja po osnovu ostvarenih vlastitih prihoda, kao i neusklađenost sredstava i izvora sredstava utvrđenih popisom, sa stanjem iskazanim u knjigovodstvu.
Ostale nalaze i preporuke u izvještaju o izvršenoj reviziji Direkcija za civilnu avijaciju/zrakoplovstvo, je prihvatila u cijelosti, sa obavezom da će utvrđene nedostatke i nepravilnosti  blagovremeno otkloniti i postupiti po datim preporukama.

Sheet1

		Rd.		Opis		2002.godina						Index

		br.				Budžet		Raspoloživa sredstva		Utrošena sredstva		(5/3)

		1		2		3		4		5		6

		RASHODI I IZDACI ( I+II )				1,642,328.00		1,667,933.74		3,217,825.34		195.88

		I         Tekući rashodi ( a+b+c )				1,642,328.00		1,667,933.74		2,486,069.90

		Plaće i naknade				811,800.00		1,214,026.83		1,038,269.71		127.9

		1.		Bruto plaće i naknade		607,300.00		958,526.84		825,034.43

		2.		Naknade troškova zaposlenih		204,500.00		255,499.99		213,235.28		104.27

		Doprinosi poslodavca				67,500.00		94,980.20		91,793.81

		3.		Doprinosi poslodavca

		Izdaci za materijal i usluge				763,028.00		358,980.20		1,356,006.40		177.71

		4.		Putni troškovi		12,936.00		13,537.31		209,032.94

		5.		Izdaci za energiju		16,072.00		23,038.78		51,017.08

		6.		Izdaci za komunalne usluge		19,600.00		41,993.50		83,628.84

		7.		Nabavka materijala		593,488.00		158,924.71		142,931.28

		8.		Izdaci za usluge prev. i goriva		9,702.00		14,702.00		59,729.59

		9.		Unajmljivanje imovine i opreme		6,468.00		18,683.00		39,362.00

		10.		Izdaci za tekuće održavanje		57,624.00		20,109.80		149,685.82

		11.		Izdaci osig., bank.usluga i neg.kurs.raz.		34,496.00		52,872.50		105,798.67

		12.		Ugovorene usluge		12,642.00		15,065.11		512,820.20

		13		Tekući grantovi						2,000.00

		Kapitalni izdaci						-		731,755.42

		14.		Nabavka građevina						13,766.94

		15.		Nabavka opreme				-		260,471.12

		16.		Rekonstrukcija i investic. održavanje				-		457,517.36		-

Utrošena sredstva

Grafički prikaz strukture ostvarenih rashoda za 2002. godinu

Naknade troškova zaposlenih 24,68%

Doprinosi poslodavca i ostali doprinosi  6,41%

Izdaci za materijal i usluge 6,96%

Sheet1

		Rd.		Opis		2002. godina						Index

		Br.				Budžet		Raspoloživa sredstva		Utrošena sredstva		(5/3)

		1		2		3		4		5		6

		RASHODI I IZDACI ( I+II )				1,642,328.00		1,667,933.74		3,217,825.34		195.93		100.00%

		I         Tekući rashodi ( a+b+c )				1,642,328.00		1,667,933.74		2,486,069.92		151.37

		a)       Plaće i naknade ( 1 do 5 )				811,800.00		1,214,026.83		1,038,269.71		127.9

		1.		Bruto plaće i naknade		607,300.00		958,526.84		825,034.43		135.85		25.64%

		2.		Naknade troškova zaposlenih		204,500.00		255,499.99		213,235.28		104.27		6.63%

		b)      Doprinosi poslodavca i ostali                    doprinosi ( 6+7 )

						67,500.00		94,980.20		91,793.81		135.99		2.85%

		3.		Doprinosi poslodavca		67,500.00		94,980.20		91,793.81		135.99

		c)    Izdaci za materijal i usluge (8 do 17)				763,028.00		358,980.20		1,356,006.40		177.71

		4.		Putni troškovi		12,936.00		13,537.31		209,032.94		1,615.90		6.50%

		5.		Izdaci za energiju		16,072.00		23,038.78		51,017.08		317.43		1.59%

		6.		Izdaci za komunalne usluge		19,600.00		41,993.50		83,628.84		425.688		2.60%

		7.		Nabavka materijala		593,488.00		158,924.71		142,931.28		24.08		4.44%

		8.		Izdaci za usluge prev. i goriva		9,702.00		14,702.00		59,729.59		615.64		1.86%

		9.		Unajmljivanje imovine i opreme		6,468.00		18,683.00		39,362.00		608.57		1.22%

		10.		Izdaci za tekuće održavanje		57,624.00		20,109.80		149,685.82		259.76		4.65%

		11.		Izdaci osig., bank.usluga i neg.kurs.raz.		34,496.00		52,872.50		105,798.67		306.7		3.29%

		12.		Ugovorene usluge		12,642.00		15,065.11		512,820.20		4,056.48		15.94%

		13		Tekući grantovi		-		-		2,000.00		-		0.06%

		II        Kapitalni izdaci (nabavka st. sred)				-		-		731,755.42		-

		14.		Nabavka građevina		-		-		13,766.94		-		0.43%

		15.		Nabavka opreme		-		-		260,471.12		-		8.09%

		16.		Oprema u pripremi		-		-		457,517.36		-		14.22%

				Nabavka opreme		200,000		192,967		180,202		90.1

				Rekonstrukcija i investic. održavanje		100,000		-		-		-






